
Konsellu Ministru hala’o sorumutuk iha Palásiu Governu, iha Díli, no analiza aprezentasaun kona-ba

programa kooperasaun entre Banku Aziátiku Dezenvolvimentu (ADB) ho Repúblika Demokrátika

Timor-Leste, kona-ba pensamentu estratéjiku ba futuru no previzaun planu ba dezenvolvimentu.

Aprezentasaun ne’e ho objetivu atu apoia Governante sira, Diretór no ajente Estadu sira hotu atu tau

hanoin ba futuru atu, nune’e, estratéjia intervensaun nian la konsentra de’it ba problema no dezafiu

ne’ebé hasoru hela maibé, bazeia ba vizaun estratéjika ne’ebé pretende ba nasaun iha futuru. Estratéjia

pensamentu sira ne’e iha vizaun futuru buka atu kompreende didi’ak prosesu mudansa sira no kria

alterasaun ne’ebé klean no di’ak liu ba futuru. Nune’e, bainhira identifika no defini propriedade

investimentu sá, maka nasaun sei hamriik buras prósperu no sustentável liu. Aprezentasaun ne’e mós

sura ho intervensaun hosi Paolo Spantigati hanesan Diretór ADB iha Timor-Leste, no hosi Susann

Roth no Mei-Mei Song hanesan Konsultor ADB nian. Hafoin tiha intervensaun tuir kedas ho

diskusaun hamutuk entre membru Governu ho ekipa tékniku ADB nian, hodi diskuti kona-ba

aplikasaun metodolójia ne’e iha Timor-Leste. REMATA


